
Płody Ducha Swjateho
Sće wy hižo raz Swjateho Ducha widźeli? 
Nó derje, tón abo tamny snano hołbja, 
kotryž wobhladuje so jako znamjo za njeho. 
Tola woprawdźiteho Swjateho Ducha nje-
móžemy widźeć. Jeho zamóžemy jeničce 
začuwać. Wón mjenujcy kóždeho k tomu 
pohnuwa, druhim něšto dobre činić.
Wo tym móžeće na přikład w Lisće swjate-
ho japo š toła Pawoła Galatam – to běchu 
ludźo w Galatskej, dźensa leži tale kónčina 
w Turkowskej – w Nowym zakonju čitać 
(Gal 6,9-10). A kak móže to konkretnje 
wupadać? Wo tym pisa wón w samsnym 
li sće a mjenuje tute skutki „płód Ducha“ 
(Gal 5,22-23). Cyłkownje znajemy dźewjeć 
płodow Swjateho Ducha. Te su pódla
w grafice schowane. Namakaće je? Jeli njej-
sće sej wěsći, pohladajće tola raz do na-
spomnjeneho lista w Nowym zakonju
(Gal 5,22-23). 

